
Hyfforddiant a Gofal Plant yn rhoi Hwb i’r Economi Lleol

Mae prosiect o’r enw Canolfan Hyfforddiant a Gofal Plant Integredig Mudiad Ysgolion Meithrin wedi cael gwerth £892,000 o arian Amcan 1 i symud eu heiddo o Gaerdydd i safle brownfield yn Aberystwyth.  Gellir amcangyfrif y bydd y prosiect yn cynhyrchu gwerth £4,065,600 i’r economi lleol, wedi’i seilio ar nifer y lleoedd hyfforddi a fydd yn cael eu cynnig yn y ganolfan newydd.  Ar hyn o bryd, mae’r adeilad yng Nghaerdydd yn rhy fach i ddiwallu anghenion y sefydliad.  Bydd yr arian yn cael ei wario ar ddatblygu ac adeiladu canolfan hyfforddiant gofal plant a gofal plant integredig ac arbenigol yn Aberystwyth, a fydd yn darparu cyfleusterau hyfforddi dwyieithog ymarferol i ofalwyr plant a busnesau bach a chanolig, gan roi hwb i’r ddarpariaeth gofal plant yn ardal Aberystwyth ar yr un pryd.  Ei nod fydd cyflogi 66 aelod o staff a fydd yn gymysgedd o swyddi newydd a swyddi sy’n bodoli eisoes gan ddarparu hyfforddiant i’r rhai sy’n gweithio yn y 52 o gylchoedd meithrin yng Ngheredigion.  Bydd y cyrsiau achrededig, a fydd ar gael yn y ganolfan, ar lefelau Diploma a CGC.  Yn ogystal, bydd cyrsiau nad ydynt yn rhai achrededig ar gael i arweinwyr, helpwyr a gwirfoddolwyr yn y ganolfan.

Dywedodd y Cynghorydd lleol, Ray Quant, y canlynol am y prosiect,

“Dyma newyddion gwych.  Bydd yr economi lleol yn manteisio trwy ddefnyddio sgiliau pobl sy’n dymuno gweithio ond sy’n cael eu hatal rhag gwneud hynny ar hyn o bryd oherwydd na cheir darpariaeth gofal plant ddigonol.  Yn fwy penodol, bydd gofal plant gwell yn helpu i godi ein cyfraddau gweithgarwch economaidd.”

